
ABSTRAK

Tujuan utama kajian ini adalah untuk mengetahui tahap celik komputer di kalangan
Kaunselor Pelajar/Guru Bimbingan dan Kaunseling Sepenuh Masa di Sekolah
Menengah Daerah Kota Setar. Di samping itu kajian ini mengkaji perbezaan di antara
tahap umur, kelayakan akademik, pengalaman dan latihan/kursus yang diikuti
kaunselor pelajar sepenuh masa di dalam tahap celik komputer, tahap kemahiran
komputer dan perkhidmatan bimbingan dan kaunseling di sekolah menengah. Ia juga
mengkaji hubungan antara tahap celik komputer, tahap kemahiran dan tahap
perkhidmatan bimbingan dan kaunseling. Kajian ini melibatkan 28 orang Kaunselor
Pelajar Daerah Kota Setar. Sebanyak enam hipotesis telah dibentuk bagi menguji
perbezaan dan hubungan di antara pembolehubah bersandar dan tidak bersandar.
Data-data diperolehi dengan menggunakan kaedah pengedaran borang kaji selidik
kepada responden dan juga mengisi borang senarai semak semasa pemantauan
penyelidik di Unit Bimbingan Dan Kaunseling dan temubual dengan responden.
Manakala data sekunder diperolehi dari kajian ke perpustakaan yang dibuat oleh
penyelidik serta kerjasama daripada pihak Pejabat Pendidikan daerah Kota Setar dan
Majlis Kaunselor Daerah Kota Setar. Data-data dianalisa dengan menggunakan pake;j
Statistical Packages For The Social Science (SPSS). Analisis yang digunakan bagi
kajian ini adalah menggunakan data diskriptif dan juga pengujian Anova, T-Test dan
pengujian Korelasi Pearson. Tahap celik komputer di kalangan Guru Bimbingan Dan
Kaunseling Daerah Kota Setar didapati memuaskan. Majoriti 13 orang mendapat
skor baik 1aitu antara 10 hingga 15 mata dan seramai 10 orang responden mendapat
skor memuaskan melebihi enam mata dan hanya lima orang sahaja yang mendapat
skor yang tidak memuaskan kurang daripada lima. Dapatan juga menunjukkan
perbezaan signifikan antara kaunselor yang mengikuti latihan/kursus dan yang tidak
mengikuti latihan/kursus di dalam tahap celik komputer, tahap kemahiran komputer
dan tahap perkhidmatan bimbingan dan kaunseling. Korelasi yang lemah juga
ditunjukkan di antara tahap celik komputer, kemahiran dan perkhidmatan bimbingan
dan kaunseling.

ABSTRACT

The main objective of this study is to determine the level of computer literacy among
the full time counselors in secondary schools in the district of Kota Setar. It focuses
on the level of computer literacy among the full time counselors and its link to their
counseling services in schools. In addition , the study looks at the differences in age,
academic qualification, years of experience and the number of computer courses
attended in their level of computer literacy, skills and counseling service. The study
also determines the correlation between computer literacy, skills and counseling
services. The study involves 28 full time student counselors in secondary schools in
the district of Kota Setar. Six hypotheses were developed to determine the differences
and correlation between independent variables and dependent variables. Data was
collected using the survey form and check list during researcher’s review at Guiding
and Counseling Unit and interviews with respondents. Secondary data was obtained
from the library and from Pejabat Pendidikan Daerah Kota Setar and Majlis
Kaunselor Daerah Kota Setar. Data was analyzed using the Statistical Packages For
The Social Science (SPSS). The analysis applied in this study were descriptive data as
well as the ANOVA, T-test and Pearson correlation. The results show that computer
literacy among guidance and counseling teachers in the district of Kota Setar is
satisfactory. Majority (13) of respondents received good scores between 10 tol5 and
10 respondents, scored more than six and only five person received unsatisfactory
scores less than five. Significant differences was found between counselors who
attended training/courses and those who did not attend training/courses in their level
of computer literacy, skills and counseling services. There was low correlation
between computer literacy, skills and counseling services..

BAB SATU

PENGENALAN

Latar Belakang

Bimbingan dan Kaunseling bukanlah satu bidang yang asing lagi kepada bidang
pendidikan dan juga kepada masyarakat. Pada hari ini semua sekolah menengah di
Malaysia telah mempunyai kaunselor pelajar atau guru bimbingan mereka sendiri
sama ada secara sepenuh masa atau pun separuh masa. Perkhidmatan bimbingan dan
kaunseling telah diperkenalkan di sekolah-sekolah sejak tahun 1964 lagi, tetapi
perkhidmatan ini dilaksanakan secara sambilan mengikut keupayaan guru setelah
tugas mengajar dan tugas-tugas pentadbiran yang lain selesai (Kementerian

Pendidikan, 1998) .

Pada tahun 1964, mengikut surat pekeliling KP5209/35/(4) mengarahkan guru-guru
besar di semua sekolah rendah dan menengah melantik seorang guru bimbingan di
sekolah masing-masing. Ini merupakan titik permulaan kepada pelaksanaan
perkhidmatan bimbingan dan kaunseling ; tahun 1967 Unit Panduan Pelajar dan
Kerjaya di Kementerian Pendidikan dilaksanakan sepenuhnya berdasarkan Perakuan
79 di dalam Laporan Jawatankuasa Kabinet yang mengkaji dasar pelajar pada tahun
1978 (Suradi Salim,1993). Dalam Perakuan 79 ini telah menggariskan bidang tugas
dan beban kerja yang patut dilaksanakan oleh guru panduan dan kerjaya dalam

menjalankan tanggungjawab mereka (Kementerian Pendidikan,1984).

